
উঠা অসমীয়া, চোৱাঁ চকু মেলি,

পোহৰে পূবত, ভাগ্যৰ বেলি;

অতীত গৌৰৱ সুঁৱৰি ভাই,

উধাৰা অসম দুখুনী আই। 

সাহিত্য, সঙ্গীত, জ্ঞান, বিজ্ঞানত,

কৃষি, শিল্প আৰু বেহা-বেপাৰত,

জনমভূমিৰ মুখ উজলাম,

ৰাখিম ধৰাত অসমীয়া নাম। 

শুলাঁ বহু দিন উঠাঁ অসমীয়া,

জগৎ জাগিছে উঠাঁচোঁ এতিয়া। 

আহ সকলোৱে কৰোঁ এই পণ,

দেশৰ কল্যাণ কৰিম সাধন;

দেশৰ কাৰণে চকুৰে কান্দিম,

দেশৰ কাৰণে মুখেৰে মাতিম;

দেশৰ কাৰণে লিখনী লিখিম,

দেশৰ কাৰণে স্বাৰ্থ তিয়াগিম;

জাতীয় প্ৰেমত সকলো মজিম,

জাতিৰ উন্নতি অৱশ্যে সাধিম;

আই অসমৰ গৌৰৱ বঢ়াম,

‘জয় জন্মভূমি' সকলোৱে গাম;

প্ৰেম-ভকতিক হিয়াত থাপিম,

সত্য সনাতন ধৰ্ম্ম আচৰিম।














[image: ]

[image: ]

"https://as.wikisource.org/w/index.php?title=পৃষ্ঠা:জিলিকনি-আনন্দচন্দ্ৰ_আগৰৱালা.pdf/৪৮&oldid=106953"ৰ পৰা অনা হৈছে


					শ্ৰেণী: 	বৈধকৃত




				

			
			
		

		
			

		 এই পৃষ্ঠাটো শেষবাৰৰ কাৰণে ২৩ নৱেম্বৰ ২০২০ তাৰিখে ১৭:১৪ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

